ڪراچي(رپورٽ:امتيازچانڊيو)ملڪ جي ناليوارن ماحولياتي،معاشي،پاڻي ماهرن ۽ سماجي اڳواڻن سنڌو درياءُ تي وڌيڪ ڪنهن به فلڊ ڪينال توڙي ڊيم جي اڏاوت نه ڪرڻ،واٽر ويزن 2025ع کي رد ڪرڻ ۽ وفاقي حڪومت کان اي  اين جي عباسي جي رپورٽ کي آفيشل رپورٽ قرار ڏيڻ جو مطالبو ڪندي چيو آهي ته جيڪڏهن سنڌو درياءُ تي وڌيڪ ڊيمن جي اڏاوت ڪئي وئي ته سنڌ جو پاڻي ڪشمور تائين رهجي ويندو۽ انڊس ڊيلٽا وڌيڪ تباهه ٿي ويندي،پنجاب ان ڪري ڊيمن جي اڏاوت تي ضد ڪري رهيو آهي جو ان کي ڀارت مان پاڻي بند ٿيڻ جو خطرو آهي،جڏهن ته ارسا ۾ وفاق جي ميمبر پاڻي ورڇ تي ٽن صوبن جي اڪثريت هجڻ ۽ سنڌ جي اڪيلي ۽ بيوس هجڻ جو اعتراف ڪندي چيوآهي ته سنڌ کي چشما وٽان ملندڙ انڊينٽ ۾ تمام گهڻا لاسز آهن،جن کي سڌارڻ لاءِ سنڌ حڪومت پنهنجا انتظام بهتر ڪري،اي اين جي عباسي جي رپورٽ کي سرڪاري رپورٽ تسليم ڪري ان تي عمل ڪرايو وڃي.پاڪستان فشرفوڪ فورم پاران انڊس ڊيلٽا بابت ڪرايل  قومي ڪانفرنس کي خطاب ڪندي سنڌ جي پاڻي ماهرن،چونڊيل نمائندن توڙي ناليوارن ماحولياتي ۽ معاشي ماهرن خطاب ڪندي ملڪ ۾ وڌيڪ وڏن ڊيمن جي اڏاوت جي سخت مخالفت ڪندي سنڌ سان پاڻي ورڇ ۾ ٿيندڙ زياديتون بند ڪرڻ لاءِ وفاقي حڪومت تي زور ڀريو،جڏهن ته انڊس ڊيلٽا قومي ڪانفرنس جي جاري ڪيل پڌرنامي ۾ مطالبا ڪيا وياآهن ته سنڌ جي انڊس ڊيلٽا ۾ 17 سالن کان پاڻي جي کوٽ سبب خطرناڪ صورتحال پيدا ٿي وئي آهي،جنهن کي منهن ڏيڻ لاءِ ڪوٽڙي کان لهواري پاسي پاڻي ڇوڙ ڪيووڃي،انڊس ڊيلٽا کي بچائڻ لاءِ 91ع واري ٺاهه ۾ طئه ڪيل 10 ايم اي ايف پاڻي سميت ڪل 35 ايم اي ايف پاڻي ڇڏيووڃي،جئين انساني آبادي،ماحوليات ۽ ڊيلٽا تباهي کان بچي سگهن،۽ پاڻي نه ڇڏڻ ڪري متاثر ٿيل ماڻهن جي واهر ڪئي وڃي،جڏهن ته گهٽ ۾گهٽ 27 لک انساني آبادي ۽ ڳوٺ بنيادي سهولتن کان محروم ٿيل آهن،جن کي سهولتو مهيا ڪيون وڃن،۽ سير ڪريڪ وٽان گرفتار ڪيل سنڌ جي مهاڻن کي فوري طور ڀارت کان آزاد ڪرايو وڃي،ان موقعي تي سنڌ جي نالي واري پاڻي ماهر اي اين جي عباسي چيو ته 2025 واري واٽر ويزن جي ڪا به اهميت ڪونهي اهو ڪل ڏيڍ پيج جو لکيل ۽ منجهائيندڙ دستاويز آهي جيڪو 2000 ۾ واپڊا پاران ٺاهيو ويو هو. اي اين جي عباسي چيو ته جيڪڏهن ڀاشا ڊيم سميت ٻيو ڪو به ڊيم ٺاهيو وڃي ٿو يا فلڊ ڪئنال ڪڍيو وڃي ٿو ته اهو سنڌ جي زراعت، ڊائون اسٽريم ۽ انڊس ڊيلٽا جي قيمت تي نه ٺاهڻ گهرجي،جڏهن ته ارسا کي اهو واضح ٻڌائڻ گهرجي ته ملڪ ۾ هلندڙ سمورا ڪئنال ۽ ڊائون اسٽريم جون پاڻي جون گهرجون پوريون ڪرڻ کان پوءِ ئي ڪو منصوبو ٺاهي سگهبو. هن  چيو ته مستقبل ۾ هڪ ته ڊيم نه ٺاهيا وڃن جي ٺاهيا وڃن ٿا ته انهن جي آئيني ضمانت ڏني وڃي ۽ باضابطا قانون ٺاهيو وڃي ته جڏهن ڊائون اسٽريم ۽ ملڪ جي سمورن وهندڙ ڪئنالن جو پاڻي پورو ڪرڻ کان پوءِ ئي اهي ڀريا ويندا. هن چيو ته جيڪڏهن موجوده صورتحال ۾ ڊيم ۽ فلڊ ڪئنال ٺهيا ته پوءِ چيو ويندو ته انهن کي ڀريو وڃي ۽ اهڙي عمل کان پوءِ ڊائون اسٽريم ته ڇڏيو پر گڊو بئراج کان هيٺ پاڻي جو هڪ به قطرو نه ويندو. هن چيو ته جيڪڏهن ڀاشا ڊيم ٺاهيو ويو ته ان کي هر سال ڀرڻ جي اميد نه رکي وڃي جنهن سال واڌو پاڻي ايندو ان سال ئي اهو جمع ڪري سگهبو جڏهن ته هر سال ڀاشا ڊيم ڀرجي نه سگهندو. هن چيو ته هن وقت پاڪستان ۾ 36 ملين ايڪڙ زمين کي آباد ڪندڙ سمورن هلندڙ ڪئنالن کي بچائڻ جي ضرورت آهي پر انهن لاءِ ڪير سوچي به نٿو. هن چيو ته پاڻي واري ٺاهه ۾ لکيل آهي ته ڪوٽڙي ڊائون اسٽريم ۾ 10 ايم اي ايف پاڻي ڇڏڻ گهرجي پر اتي پاڻي جي اڃا به وڌيڪ ضرورت آهي ان تي اسٽڊي ڪرائي وڃي پر هن وقت تائين نه ڪوٽڙي ڊائون اسٽريم ۾ 10 ايم اي ايف پاڻي ڇڏيو ويو ۽ نه ئي ڪا اعتماد جوڳي اسٽڊي ڪرائي وئي. هن چيو ته اسان وٽ واڌو پاڻي آهي ئي ڪونه،۽ گهڻوپاڻي به  3، 5  يا 10 سالن کان پوءِ اچي ٿو پر گذريل 10سالن ۾ هڪ به ايوريج سال نه رهيو آهي. هن چيو ته 91ع واري پاڻي ٺاهه کي سنڌ جي ماڻهن ذهني طور تي قبول نه ڪيو آهي پر آئون چوان ٿو ته اهو چئني صوبن ۽ گڏيل مفادن واري ڪائونسل (سي سي آءِ) جو منظور ٿيل ٺاهه آهي ان کي تبديل نٿو ڪري سگهجي. هن چيو ته مون پنهنجي رپورٽ ۾ ڄاڻايو آهي ته ايگزسٽينگ ڪئنال بند ڪري نوان ڪئنال نٿا ٺاهي سگهجن. اي اين جي عباسي چيو ته اسان سان منگلا ڊيم جي حوالي سان تمام گهڻي زياتي ٿي رهي آهي جڏهن سنڌ ۾ پاڻي جي 50 سيڪڙو کوٽ آهي ته پنجاب فيبروري ۽ مارچ ۾ منگلا ڊيم کي ڀرڻ شروع ڪندو آهي. اي اين جي عباسي چيو ته منهنجي تيار ڪيل رپورٽ قيامت تائين قابل عمل هوندي، قوم کي اها رپورٽ پڙهڻ گهرجي، وقت جا حڪمران جيڪڏهن ان تي عمل نٿا ڪرائين ته آئون ڇا ٿو ڪري سگهان، پر مون حقيقتن تي ٻڌل رپورٽ پيش ڪئي آهي، وقت جي حڪومت کي 91ع واري پاڻي ٺاهه تي عمل ڪرڻ گهرجي. اي اين جي عباسي چيو ته هاڻ اها به اسٽڊي ڪرائي وڃي ته ڊائون اسٽريم ۾ پاڻي نه وڃڻ جي ڪري سنڌ جي ڏاکڻين ضلعن جي ڪيتري زمين سمنڊ ڪاهي ويو آهي،ناليواري معاشي ماهر قيصر بنگالي چيو ته وڏا ڊيم نه ٺهڻ گهرجن،ڇو ته ڊيم پاڻي پيدا ناهن ڪندا پر اهي پاڻي سان ڀربا آهن،جڏهن ملڪ ۾ ايتروپاڻي ئي ناهي جو ڊيم ڀري سگهجن ته پوءِ ڊيم ٺاهڻ جي ڪهڙي ضرورت؟هن چيوته ڊيم ٺاهي پاڻي بچائڻ هڪ روايتي طريقو آهي پر هاڻي اسان کي غير راويتي ۽ انوکي روايت قائم ڪرڻ پوندي،نيون رٿائون جوڙڻيون پونديون،ڇو ته اسان وٽ مهانگيون رٿائون جوڙيون وينديون آهن،وري ان تي عمل ڪرڻ لاءِ لکين ڪروڙين رپيه خرچ ڪري نيئين بيوروڪريسي قائم ڪئي ويندي آهي،هڪ ته اسان وٽ پيسو ناهي،قرضن مٿان قرضن کڻڻ جو دٻاءُ پئجي ويندوآهي،جنهن ڪري هي آبپاشي نظام خراب ٿي ويو آهي،هن چيو ته اسان کي پنهنجا اثاثا بهتر ڪرڻ جي ضرورت آهي،مثال طور تي ڪراچي ۾ فلاءِ اوور جو رجحان آهي،جيڪڏهن ٽريفڪ جي نظام کي بهتر ڪيو وڃي ته شايد فلاءِ اوور ٺاهڻ جي ضرورت ئي نه پوي،تنهن ڪري مون اهو چيوآهي ته اسان کي انوکيون ۽ غير راويتي رٿائن ذريعي پاڻي بچائڻو پوندو.ان لاءِ گهڻ رخي واٽر مينجمينٽ پلاننگ فريم ورڪ جي ضرورت آهي،ارسا ۾ وفاق جي نمائيندي محمد خان ميمڻ ارسا ۾ سنڌ جي ميمبرن جي بيوس هجڻ جو اعتراف ڪندي  چيو تھ ارسا جو ڪم ‎ پاڻي جي ورڇ ڪرڻ آهي،جنهن ۾ اسين پنج ميمبر آھيون،ھڪ وفاق ۽ 4 صوبن جا ميمبر آھيون،ھن چيو تھ اسان جي ھڪ ايڊوائيزري ڪاميٽي آھي،جيڪا فيصلا ڪندي،ھن چيو تھ آئون اي اين جي عباسي جي جوڙيل رپورٽ کان مدد وٺندو آھيان،پر اسان جا ووٽ گھٽ آهن ڇو ته باقي 3 صوبا گڏ آهن تنهن ڪري انهن جا ووٽ وڌيڪ ٿين ٿا،۽ اڪيلي سنڌ شروع کان وٺي دانهون ڪندي اچي پئي،هن چيو ته آئون ڪجهه انگ اکر اوهان سان شيئر ڪندو هلان ته 2006ع ۾ خريف دوران سنڌ کي ڪل 32.6 ايم اي ايف پاڻي جو مليو،جنهن مان سنڌ 25.06 ايم اي ايف پاڻي استعمال ڪيو،باقي  پاڻي بچي پيو،پر جيڪوپاڻي مليو ان ۾ڪوٽڙي ڊائون اسٽريم لاءِ پاڻي شامل نه هو،ڇو ته ڪوٽڙي ڊائون اسٽريم لاءِ 10 ايم اي ايف پاڻي جدا ڇڏڻ گهرجي،پر اهو هن پاڻي ۾ شامل نه هو،هن چيو ته جيڪو پاڻي 32 ايم اي ايف مان بچيو اهو صرف 3 ايم اي ايف هيو،جنهن کي ملائي ڪل 6.6 ايم اي ايف پاڻي ڪوٽڙي ڊائون اسٽريم ويو،پر انهن 6.6 ايم اي ايف ۾ ته 3 ايم اي ايف ته سنڌجو پنهنجوبچيل پاڻي به شامل آهي،پر هو (پنجاب)اها ڳالهه ئي نه ٿامڃن،هن چيوت هن وقت به سنڌ ۾ پاڻي جي شديد کوٽ آهي،هن چيو ته اصل ڳالهه هن وقت اها آهي ته اي اين جي عباسي جيڪا رپورٽ جوڙي هئي ان کي حڪومتي رپورٽ تسليم ڪري ان تي عمل ڪرايو وڃي،جڏهن عباسي جي رپورٽ کي تصديق جوڳو بنايو ويندو تڏهن اسان به ڪجهه ڪري سگهنداسين،ھن چيو تھ اسان اتي خدا تعالي کي حاضر ڄاڻي پنھنجو ڪردار ڪندا آھيون،اسان کي انڊينٽ چشما کان ملي ٿو،چشما کان پاڻي هلي گڊو وٽ پهچي ٿو،ان وچ ۾ پاڻي چوري ٿئي ٿو يا ڪيڏانهن ٿو وڃي ان جي خبر ناهي،پر ان وچ ۾ تمام گهڻا لاسز هجن ٿا،جنهن ڪري سنڌ کي وڌيڪ نقصان ٿئي ٿو،جڏهن ته چشما کان ملندڙ پاڻي ۾  سنڌ ۽ بلوچستان جي پاڻي جو حصو به هجي ٿو ،ھن چيو تھ ڪوٽڙي بيراج کان ھيٺ پاڻي جيڪو پھچي ٿو اھو گھٽ ڇو آهي،گڊو کان سکر ۽ ڪوٽڙي پاڻي پھچي ٿو انھن مان لاسز ڏاڍا آهن ،اسان سنڌحڪومت کي چيو آھي تھ بابا مھرباني ڪري اھي لاسز گھٽ ڪيو،ڇو تھ 10 ايم اي ايف پاڻي منظور ٿيل ناھي، پر ٺاھھ ۾ لکيل ضرور آھي،ڇو ته ‎ٺاهه موجب ڪوٽڙي ڊائون اسٽريم جي اسٽيڊي ٿيڻي هئي،ته اصل گهرج ڪيتري آهي ۽ ان لاءِ ڪيترو پاڻي ڇڏيو وڃي،ان لاءِ  ڪنسلٽنٽس کي رپورٽ ٺاهي ڏيڻي هئي ته ڪوٽڙي کان هيٺ ڪيترو  پاڻي وڃڻ گھرجي،ھن چيو تھ پنجاب وارن اعتراض ڪيو تھ رڳو سنڌ نھ پر پوري پنجاب جي بنياد تي پاڻي ورڇ ڪيو،ھن چيو تھ اسان ڪوٽڙي بيراج کان ھيٺ واري پاڻي کان 17 سالن کان  محروم رھيا آھيون،هن چيو ته ڪوٽڙي ڊائون اسٽريم بابت هڪ اسٽيڊي ٿي هئي،جنهن ۾ ڪنسلٽنٽس رپورٽ ڏني هئي ته ڪوٽڙي ڊائون اسٽريم ۾ ٻارهو ئي 5 هزار ڪيوسڪ پاڻي وهندو رهي،3.5 ايم اي ايف پاڻي ساليانو ڇوڙ ڪيو وڃي‎،هن چيو ته  جڏهن  ڪوٽڙي ڊائون اسٽريم کان هيٺ پاڻي ڇوڙ جي ڳالهه ٿيندي آهي، تڏهن پنجاب اهو چوندوآهي   هن سال  ته ڪوٽڙي کان هيٺ جيڪڏھن اسان کي پراڻو پاڻي بھ ملي تھ حالتون بھتر ٿي سگھن ٿيون، ،ھن چيو تھ پنجاب ۽ ٻيا صوبا اسان جي ڳالھھ نھ ٿا مڃن،تنھن ڪري صاحب اقتدار عباسي جي جوڙيل رپورٽ تي عمل ڪرائن،۽ اسان کي حق ڇني وٺڻو پوندو.پاڻي ماهر قاضي عبدالمجيد چيو ته ملڪ ۾ پاڻي آئي ئي ڪو نه،پر ڊيم ٺاهڻ تي زور ڏنو پيو وڃي،جيڪڏهن انگ اکرن کي ڏسبو ته ملڪ ۾ خاص ڪري سنڌو ندي تي ايترو پاڻي ئي ناهي جنهن مان وڌيڪ ڊيم ٺاهي سگهجن،جيڪڏهن وڌيڪ ڊيم ٺاهيا ويا ته سنڌو ندي جو پاڻي ڪشمور تائين رهجي ويندو،هن وقت ملڪ ۾ نوان ڊيم ٺاهڻ جي ڪا به گنجائش ناهي،ان سلسلي ۾ اي اين جي عباسي پنهنجي رپورٽ ڏئي چڪوآهي،اسان مڃون ٿا ته ڊيمن سان به ترقي ٿيندي آهي پر جڏهن ڊيمن ۾ وجهڻ لاءِ پاڻي به ته هجي نه!هي الئه ڪهڙي جادوگري آهي جنهن مان ڊيم جوڙيا پيا وڃن،جيڪا اسان کي سمجهه ۾ نه ٿي اچي،ماحولياتي ماهر طاهر قريشي چيو ته سنڌ جي انڊس ڊيلٽا ۾ 56 لک ايڪڙن تي تمر جا ٻيلا هوندا هيا،جيڪي هاڻي 86 کان 90 هزار ايڪڙن تائين رهجي ويا آهن،جڏهن ته انڊين گزيٽ  ڏسندا ته ان موجب انڊس ڊيلٽا دنيا جو ڇهون نمبر ڊيلٽا آهي،پر برطانوي راڄ دوران 1886ع دوران سنڌو درياءِ تي بيراج قائم ڪري آبپاشي نظام قائم ڪرڻ جي شروعات ڪئي وئي ان وقت ڄاڻي واڻي ڊرينيج جونظام نه رکيو ويو،جنهن ڪري سم ڪلر جي ڪري اڄ لکين ايڪڙ زمين تباهه ٿي چڪي آهي،اڳي انڊس ڊيلٽا ۾ هر سال 150 ايم اي ايف پاڻي وهي ايندو هو،پر بدقسمتي سان هاڻي سمنڊ مٿي چڙهندو پيو وڃي،گهوڙا ٻاري تائين درياءِ ۾ سمنڊ جو پاڻي چڙهي آيو آهي، پاڻي ماھر نذير ميمڻ چيو تھ ھاڻي ڊيلٽا نھ پر رڳو سمنڊ رھجي ويو آھي،91ع وارو ٺاھھ ڪيو ويو،جنھن ۾ 10  ايم اي ايف گھٽ مان گھٽ پاڻي ڇوڙ جو فيصلو ڪيو ويو ،پر ان تي ڪو بھ عمل نھ ٿيو،اڳونھي حڪومت ڪوڙيون سوڙيون اسٽيڊيز ڪرائي پنھنجا انگ اکر جوڙيا،ھڪ تنظيم تھ 10 ايم اي ايف بدران 8.5 ايم اي ايف مقرر ڪيو،پر الله تعالي سڀ کان وڏو آھي،اسٽيڊي نھ ڪيو،اسان کي ايترو پاڻي ڏنو وڃي جيترو خدا تعالي ڏي پيو،ھن چيو تھ ڪوٽڙي کان ھيٺ سمنڊ ۾ 35 ايم اي ايف پاڻي ڇوڙ ڪيو وڃي،ھن چيو تھ سڀ ڪوڙي ڪوڙي جا پٽ آھن،اسان کي پاڻي 50 کان 60 ايم اي ايف پاڻي ڏنو وڃي جيڪو اڳي اسان کي ملندو ھو،ھن ڇيو تھ اسان جو مسئلو پنجاب،واپڊا ۽ پاڻي وزارت سان آھي،جيڪي اسان سان ڳالھيون ڪري ويا،اسان انھن کي انگ اکر ب ڏنا پر انھن تي ڪو بھ عمل نھ ٿو،ھن چيو تھ ورلڊ بينڪ جو ھيڊ ھتي آيو اسان سان ڪيئي گڏجاڻيون ڪيون ويون،پر ھتان وڃڻ کان پوءِ رپورٽ ڏنائين تھ مون کي 3-4  چريا مليا انھن رپورٽ ڏني،اھو ھو عالمي بينڪ جو ھيڊ،ھن ڇيو تھ پنجاب اسان کان وڌيڪ پاڻي کڻي پيو،ھن ڇيو تھ جيڪڏھن اسان سان قومي مفاھمت ڪرڻي آھي تھ ڪريو،نھ تھ اسان جو پنجاب سان جھيڙو آھي،۽جھيڙو ڪنداسين،ھن ماروي ميمڻ کي مخاطب ڪندي ڇيو تھ ادي اوھان چيو تھ نئين اڀياس ٿئي پيو،پر عباسي صاحب جي رپورٽ ڪيڏانھن وئي،ان کي ڇو تھ نھ ٿا تصديق جوڳو بڻايو وڃي،ايس ڊي ايف اڳواڻ ۽ پاڻي ماھر ابرار قاضي ڳالهائنيدي چيو ته ايم اين اي ماروي ميمڻ پنهنجي تقرير ۾چيو آهي ڊيمن بابت  اسان جي ايپروچ صحيح ناھي،اسان جي ايپروچ هيستائين صحيح ڪم نه ڪيو آهي تنهن ڪري نئون طريقو اختيار ڪرڻ گهرجي،ڇو تھ توھان ھزار ڀيرا قراداد ٺھراءُ پيش ڪيو پر ان مان ڪجھھ نھ ٿيندو تنھنڪري اسيمبلي مان آواز اٿاريو وڃي،مون ان کي گذارش ڪئي تھ اسان غريب ماڻھن جو بھ خيال ٻڌو،ھن ڇيو تھ عباسي جي رپورٽ ۾ سنڌو ندي جي سسٽم تي 150 ايم اي ايف پاڻي آھي،ڪابل ندي ۾ سنڌ جو 90 ايم اي ايف پاڻي آھي،اھي 90 ايم ايف اي پاڻي جو 90 سيڪڙو ٽن مھينن ۾ وھي ويندو آھي باقي 10 سيڪرو پاڻي سڄي سال وھندو رھندو آھي،پر خرابي اھا آھي تھ 60 سال لڳاتار گھڻو پاڻي وھي ويندو آھي،وري ڪجھھ سال پاڻي ھوندو آھي،ان پاڻي کي گڏ ڪري بچائڻ اھو ممڪن ناھي،اسان وٽ ڇا ٿو ٿئي جن جي ھٿن ۾ انتظام آھن،اھي پاڻي کي سنڀالي نھ ٿا سگھن ۽ سڄو پاڪستان مئسلن ۾ اھي،ھن چيو تھ مارچ ۾ منگلا کي ڀريو ويندو آھي پر ان وقت سنڏ کي تمام پاڻي جي ضرورت ھوندي آھي،جڏھن سنڏ  تڪليف ھونندي آھي ان وقت ڊيم ڀريا ويندا آھن،25 سالن جي رڪارڊ مان ظاھر ٿئي تھ  22 ورھيھ تائين ھي پاڻي گڏ ڪندا اھن،منگلا ڊيم جا انتظام صحيح ڪيا وڃن تھ بھ مصيبت کان بچي وينداسين،منگلا ۽ تربيلا سڄي ملڪ جي پيسن مان جڙيو پر منگلا مان سنڌ کي ھڪ قطرو بھ ناھي ملندو،سڄو ڊيم پنجاب جا دوست کائي ويا آھن،پنجاب ڇو ڪالاباغ ڊيم ٺاھڻ تي زور ڀري رھيا آھن،اھو ان ڪري تھ باري دو آب ۾ 70 لک ايڪڙ زمين آھي،بلڪل سکر بيراج تي جيتري زمين آھي ان جيتري بھ ان تي آھي،رچنا دو آب ان کان مٿي آھي،جنھن کي چناب مان پاڻي ملي ٿو،جڏھن بگليار جڙيو تھ ھن 2 لک ايڪڙ فيٽ پاڻي جمع ڪرائي،ھن کي خطرو  آھي تھ جيڪڏھن بگليار جريو تھ پاڻي رڪجي ويندو،تنھن ڪري پنجاب وارا ڪالاباغ ڊيم جوڙي ان جي کاٻي پاسي ڪينال ڪڍي چناب کي آباد ڪرڻ چاھين ٿا،اسان وٽ ماڻھن جي زندگي جو مئسلو آھي پر پنجاب کي فوڊ سيڪيورٽي جي ضرورت آھي،اسان ماحولياتي بچاءُ چاھيون ٿا پر پنجاب فوڊ سيڪيورٽي چاھين ٿا،ھن چيو تھ سنڌ جا 2 عظيم ليڊر آھن جيڪي پنجاب ۾ قتل ڪيا ويا،سواءِ اسان وٽ جھيڙي جي ٻيو ڪو رستو ئي ناھي جو اسان کي حق ملي سگھي،ھن چيو تھ پاڪستان اھو ملڪ آھي جيڪو ھڪ ھڪ ڪروڙ ڊالرن جي لاءِ سڄو ڏينھن جھازن ۾ ڌڪا کائيندو رھي ٿو،پر ٿر جي ڪوئلي کي استعمال نھ ڪيو ويو،اھو سڄو رڳو سنڌ مخالف نھ پر پاڪستان مخالف رويو آھي،جيڪڏھن ٿر جي ڪوئلي مان  4000 ۽ 5000 ھزار ميگاواٽ بجلي پيدا ٿيندي ھجي ھا تھ اڄ ھي صورتحال پيدا نھ ٿئي ھا،رڳوويھي ڳالھايون ۽مسئلا حل ٿي ويندا،اھو غلط آھي،ھي مامرو سول سوسائٽي جو مئسلو آھي،ھن چيو تھ پاڪستان جي سمورن شھرن جو گند پاڻي 10 کان 12 ايم اي ايف پاڻي آھي،،جيڪو ٻن ڪالاباغ ڊيمن جيترو آھي ان کي ذيان ڪرڻ بدران ان کي زرعي اسعتمال لائق بڻايو وڃي،پنجاب جر جو گھڻو پاڻي استعمال ڪري چڪو آھي،تنھن ڪري لڳي ٿو تھ اسان جي وچ مان تمام گھڻوجھيڙوٿيندو،پ پ ايم پي اي حميرا علواڻي چيو تھ اسين لاڙ جا ماڻھو غريب نھ ھياسين،اسين سکيا ماڻھو ھياسين،پر اسان تي ڏکيا ڏينھن مڙھيا ويا آھن،اسان جو پاڻي بند ڪري اسان  جي آباد زمينن کي بنجر ۽ ريگستان بڻايو ويو آھي،ھن چيو تھ شھيد قائد محترمھ بينظير ڀٽو ڪوسٽل ايريا کي ترقي وٺرائڻ پئي چاھي ڇو تھ ان جو خيال ۽ خواب ھيو تھ ساحلي پٽي جا ماڻھو ترقي ڪن،پر ان جي ترقي کي ھٿ وٺي روڪيو ويو،ھن چيو تھ صدر آصف علي زرداري تازو گڏجاڻيون ڪري ساحلي پٽي جي ترقي لاءِ ايندڙ 50 سالن جو ويزن ڏنو آھي،ھن چيو تھ اسان جو جيترو بھ نقصان ٿيڻيو ھو سو ٿي ويو،ھاڻي وڌيڪ نقصان کان بچڻ لاءِ ڇا ڪرڻ گھرجي،ان تي سوچڻ گھرجي،ھن چيو تھ اسان ٺاھھ تحت جيستائين پنھنجي پاڻي جو حصو نھ وٺنداسين،تيستائين مسئلا حل نھ ٿيندو،گھٽ ۾ گھٽ 10 ايم اي ايف پاڻي ڪوٽڙي کان ھيٺ ڇڏيو وڃي.ھن مطالبو ڪيو تھ ھاڻي سروي ۽ اڀياس ڪرڻ جي ضرورت ناھي اھو وقت ذيان ڪرڻ برابر آھي،تنھن ڪري عباسي جي رپورٽ تي عمل ڪيو وڃي،سامونڊي چاڙھه کي روڪڻ لاءِ سوچڻ گھرجي،ان لاءِ گھڻن ملڪن سامونڊي چاڙھھ کي روڪڻ لاءِ سامونڊي پٽي تي بند جوڙيا آھن،تنھنڪري اسان کي سوچڻ گهرجي، ايم اين اي ماروي ميمڻ چيو تھ انڊس ڊيلٽا رڳو سنڌ جو ناهي اهو سڄي پاڪستان جو آهي،اسان کي ڊيمن جي مخالفت ڪرڻ يا صوبي جي ڳالهه ڪرڻ بدران پوري ملڪ جي ڳالهه ڪرڻ گهرجي،هن چيو ته مون پنھنجي سب ڪاميٽي جي مول متن بابت اوھان کي ٻڌائي چڪي آھيان ته اسان جو مينڊيٽ محدود آھي،پر ظاھر آھي تھ جڏھن انڊس ڊيلٽا جي ڳالھھ ٿيندي تڏھن درياءَ جي ڳالھھ بھ ٿيندي،مون اوھان کي خوشخبري ڏني ھئي تھ ڪوٽڙي ڊائون اسٽريم کان ھيٺ 10 ايم اي ايف پاڻي ڇوڙ ڪرڻ جي منظوري ملي چڪي آھي،ان تي فخر ٿيڻ گھرجي،اھا اوھان جي مخالف ڌر جي ايم اين اي طور اھو ڪم ڪيو آھي،سياسي بيان ڏيڻ تھ سڀ ڌئي سگھن ٿا پر اتفاق راءِ تمام ڏکيو آھي،جنھن تي سوچڻ گھرجي،عمل بيورور ڪريسي ڪرائيندي،جيڪو بلڪل ڏکيو آھي،منھنجي واپڊا جي اختيارين سان ڳالھھ ٿي آھي،جنھن مون سان واعدو ڪيو آھي،پر آئون چاھيان ٿي تھ اھو واعدو سب ڪاميٽي جي اڳيان ٿئي.اھا اھا تھ ڪوٽڙي کان ھيٺ 10 ايم اي ايف پاڻي ھيٺ ڇوڙ ٿيندو ،ان تي ڪئين عمل ٿيندو اھو ڏکيو آھي،ڊيمن تي ڳالھھ ڪرڻ سان جذباتي ٿي وڃن ٿا،سنڌ پنجاب ۾ وڙھڻ سان ڪنھن جو فائدو ناھي،اسان کي وڙھڻ بدران پاڪستان پھرين آھي،ان لاءِ اتفاق راءِ سان سڀ مامرا اڳتي ھلي سگھن ٿا،ھن چيو تھ جيڪڏھن مخالف ڌر اوھان کي وڌيڪ ڊيم نھ ٺاھڻ جو واعدو ڏياري رھيا آھين تھ اھا غلط آھي،ڇو تھ ڀاشا ڊيم اسان جو اعلان ڪيل آھن،ان تي ھي حڪومت بھ عمل ڪري رھي آھي،پ پ حڪومت ان کي روڪيو ناھي،ھن چيو تھ وڌيڪ ڊيم نھ کپن واري ٺھراءَ تي ڪو بھ اتفاق نھ ڪندو،ڇو تھ ڪا بھ حڪومت ان تي عمل نھ ڪندي،ھن چيو تھ جذباتي تقرير ڪرڻ مون کي بھ اچي ٿي،پر منھنجو فرض آھي تھ آئون اوھان کي حقيقتون ٻڌايا،ھي لائين تي پارليامينٽ ۾ عمل نھ ٿيندو.ھن چيو تھ پاڻي رڳو سنڌ جو نھ پر پوري پاڪستان جو مسئلو آھي،ھي ٺھراءُ تھ گھڻا ھوندا آھن پر ان تي عمل ڪرڻ انتھائي ڏکيو ھوندو آھي.سماجي اڳواڻ خادم حسين ايم اين اي ماروي ميمڻ تي سخت تنقيد ڪندي چيو تھ عوامي جدوجھد بدران سب ڪاميٽي تي ڀاڙڻ تمام وڏي غلط فھمي آھي،ڇو تھ عوام جي جدوجھد سڀ کان وڌيڪ آھي،اسان جي وڏي مان وڏي رڪاوٽ بيوروڪريسي آھي،جنھن کي روڪڻ لاءِ ڪوشش ڪري انڊس ڊيلٽا کي بچايو وڃي،مطالبا ڪرڻ کان وٺي رٿائن تي عمل ڪرڻ تائين جدوجھد ڪرڻ گھرجي،ھن چيو تھ اسان متاثرن کي منظم ڪري انھن جي بدتر زندگي کي بھتر ڪرڻ جي ڪوشش ڪئي وڃي،ان موقعي تي ڪرامت علي،محمد علي شاهه،ذوالفقار هاليپوٽو ۽ ٻين پڻ خطاب ڪيو.
